
SİYASƏT 310 avqust 2023-cü il, cümə axşamı

Ulu öndərin mədəniyyət siyasəti uğurla davam etdirilir
Son günlər bu istiqamətdə atılan mühüm addımların şahidi oluruq

Əslində, bu yazını ulu öndərin yubileyi münasibətilə qələmə almaq 
istəmirdim.  Çünki burada söhbət konkret olaraq cənab Prezident İlham 
Əliyevin təşəbbüsü ilə son illərdə həyata keçirilən mədəni tədbirlərdən 
gedir. Ancaq bu tədbirlərin bir çoxunun məhz “Heydər Əliyev 
ili”ndə reallaşdırılması onların məzmununu daha da zənginləşdirir, 
möhtəşəmliyini artırır. Bu tədbirlər həm də ona görə xalqımızın hər bir 
fərdi üçün əlamətdardır ki, biz  son iki il yarımda atdığımız addımlarla 
məhz Azərbaycan dövlətinin və ordumuzun regionda  yaratdığı yeni 
reallıqları təbliğ edirik. Təbii ki, işğaldan azad edilmiş ərazilərdə keçirilən 
tədbirlər başda olmaqla.

Təkcə ictimai-siyasi həyatımız-
da deyil, mədəni-mənəvi dünyamızda 
da elə faktlar, hadisələr olur ki, onları 
sakitcə izləməklə və ya milli tariximi-
zin hansısa səhifəsinə yazmaqla ki-
fayətlənmək olmur. İnsan istər-istəməz 
həmin fakt haqqında düşüncələrini 
mütləq kiminləsə bölüşmək istəyir, öz 
arqumentlərini müzakirə obyektinə 
çevirməyə çalışırsan. Məsələn, mən, 
cənab Prezidentin avqustun 8-də 
görkəmli aktyor, Xalq artisti Rasim Ba-
layevlə görüşündən, onların səmimi 
söhbətlərindən sonra  özümü məhz o 
cür hiss etdim. Şahidi olduğum səmi-
miyyət barədə kiməsə danışmaq istə-
dim.

Həmin görüşdə məni məmnun 
edən detallar hansılar idi? Əvvəla, Ra-
sim Balayev dövlət başçısı ilə salamla-
şanda hansısa rəsmi və ya diplomatik 
jestlərdən deyil, bilavasitə Ağsu ağ-
saqqallarının leksikonunda olan “Sa-
lamməleyküm!”dən istifadə etdi. Birmə-
nalı olaraq deyə bilərəm ki, bu, Rasim 
Balayevin aktyorluğundan gələn cizgi 
deyil, onun səmimiyyətinin göstəricisi 
idi. Həmin səmimiyyətin ortaya qoyul-
ması üçün dövlət başçısı tərəfindən 
yaradılan şərait də alqışlanmalıdır. 

İkincisi, dövlət başçısını  məhz tay-
tuş kimi, əziz, doğma adamı kimi bağrı-
na basan sənətkar bu addımının ( heç 
kəs o sarayda ölkənin birinci adamını o 
şəkildə qucaqlamağa cəsarət etməzdi) 
səbəbini də açıqladı: “Mənim bir arzum 
var idi ki, Qarabağdan sonra, işləriniz-
dən sonra Sizi qucaqlayım. Çox şükür 
ki, bizə qismət oldu”.

Üçüncüsü, Prezidentin Rasim Ba-
layevə dediyi “Qəhrəmanımız Babəkin, 
dahi şairimiz Nəsiminin obrazlarını siz 

canlandırmısınız və Azərbaycan xalqı-
nın təsəvvüründə də onlar elə sizin 
obrazınızdır”– ifadəsi onun mədəni hə-
yatımızdakı proseslərə dərindən bələd 
olmasının göstəricisi idi. Doğrudan da, 
milyonlarla soydaşımız Nəsimi haqqın-
da danışarkən,  göz önünə məhz  Ra-
sim Balayevin simasını gətirir. 

Dördüncüsü, Rasim Balayev dün-
yanın hər yerindəki soydaşlarımızın 
demək istədiyi fikirləri dilə gətirdi: 
“Möhtəşəm Qələbə də Sizin adınızla 
bağlıdır. Mən xalqın arasında oluram, 
bütün təbəqələrlə görüşürəm, Siz öz 
adınızı tarixə bir Ali Baş Komandan 
kimi, elə əsl Babək kimi yazdınız. Əsl 
Babək Sizsiniz, biz onun obrazını oy-
nayırıq”.

Yeri gəlmişkən, dövlət başçımız bu 
il  iyunun 12-də görkəmli kinorejissor, 
ssenarist, Xalq artisti Oqtay Mirqası-
mova “İstiqlal” ordenini təqdim edərkən 
də olduqca səmimi söhbət etmişdi. 
Oqtay müəllim də cənab Prezidentin 
əsgər, sərkərdə kimi milli tariximizə 
düşdüyünü yada salmışdı: “Siz həm 
gözəl sərkərdə, gözəl siyasətçi, sözün-
dən dönməyən kişisiniz. Bu keyfiyyət-
lər bizim üçün önəmlidir. Biz uşaqlıq-
dan belə böyümüşük  – həmişə əsgər, 
qəhrəman bizim üçün kumir olub. Allah 
razı olsun. Siz böyük Heydər Əliyevin 
– atanızın oğulusunuz. Bu, çox böyük 
bir işdir və adama nə qədər ruh verir. 
Bunu hər kəs bilir”.

Bəli, bu səmimi söhbətlərə şərait 
yaradılması  Prezident İlham Əliyevin 
sənət adamları ilə görüşlərdə Heydər 
Əliyev ənənələrini böyük məsuliyyət 
və ustalıqla davam etdirməsinin təza-
hürüdür. 

Ölkədə keçirilən genişmiqyaslı 

 mədəni tədbirlərə gəlincə isə xatırladaq  
ki, son illərdə həyata keçirilmiş həmin  
tədbirlərin önündə “Xarıbülbül” musiqi 
festivalları ənənəsinin bərpası gedir. 
Məlum məsələdir ki, həmin ənənəni 
bərpa etmək üçün ilk növbədə, Şuşa-
nın və Ağdamın işğaldan azad edilməsi 
lazım idi. Çünki “Xarıbülbül” festivalları 
işğaldan əvvəl Şuşada və Ağdamda 
keçirilmişdi. Hamının yadındadır,  
1989-cu ildən Şuşa şəhərində  məşhur 
xanəndə Seyid Şuşinskinin 100 illik 
yubileyi ilə əlaqədar  keçirilməyə baş-
lanan festivalda Yaponiya, ABŞ, Tür-
kiyə, Almaniya, İsrail, İtaliya, İspaniya, 
Avstriya, Əfqanıstan kimi ölkələrin və 
SSRİ respublikalarının mədəniyyət və 
incəsənət adamları iştirak edirdilər. So-
nuncu festival 1992-ci ilin may ayında 
keçirilmişdi.

Azərbaycan Prezidenti İlham 

 Əliyevin xalqımızın işğalçı ölkə üzə-
rindəki möhtəşəm Zəfərindən sonra – 
2021-ci il mayın 7-də imzaladığı sərən-
cama əsasən,  Şuşa şəhəri ölkəmizin 
Mədəniyyət paytaxtı elan edilmişdir. 
Həmin sərəncamla  Vaqif Poeziya 
Günləri və “Xarıbülbül” festivalı da bər-
pa olunmuşdur. Bərpadan sonrakı ilk 
festival 2021-ci il mayın 12–1 -də  ke-
çirilmişdir.

Ötən il  mayın 12-1 -də isə Şuşa 
şəhərində V Xarıbülbül Beynəlxalq 

olklor estivalı təşkil edilmişdi. esti-
valın açılışında Azərbaycan Respubli-
kasının Prezidenti İlham Əliyev və Bi-
rinci vitse-prezident Mehriban Əliyeva, 
mədəniyyət, ictimaiyyət xadimləri, xa-
rici qonaqlar iştirak etmişdilər. Dövlət 
başçımız həmin tədbirdə xatırlatmışdır 
ki, bu gün Azərbaycan mədəniyyəti, 
mədəniyyətimizin görkəmli nümayən-

dələri Şuşaya qayıdıblar və bu qayıdış 
reallıqdır. Bu reallıqla hər kəs hesab-
laşmalıdır.

Sonda bir məqamı xüsusilə vurğu-
lamaq zərurəti yaranır. Hələ 2020-ci il 
noyabrın 8-də Prezident İlham Əliyev 
Şuşanın azad olunması münasibə-
tilə xalqa müraciətində qeyd etmişdi 
ki, Qarabağın tacı olan bu şəhər tez-
liklə dirçəldiləcək və özünün əvvəlki 
şöhrətini qaytaracaqdır. 2021-ci ildəki 
festivalın açılış mərasimində isə döv-
lətimizin başçısı “Biz bu gözəl ənənəni 
bərpa etdik və bundan sonra “Xarıbül-
bül” festivalı Şuşada hər il keçiriləcək”, 
– demişdi. 2022-ci ilin mayında Mədə-
niyyət paytaxtımızda keçirilən V “Xa-
rıbülbül” Beynəlxalq olklor estivalı 
isə  cənab Prezidentin  həmin fikirləri-
nin əyani təsdiqi idi.

Bəli, bu gün Azərbaycanda mə-
dəniyyət siyasəti, dövlətimizin adına, 
xalqımızın tarixinə və ruhuna layiq 
səviyyədə davam etdirilir. Bir  daha 
xatırladaq ki, bu tendensiya  ulu ön-
dər Heydər Əliyevin siyasi kursundakı 
“mədəniyyət istiqaməti”nin uğurla da-
vam etdirilməsidir. Azərbaycan dövləti 
mədəniyyət xadimlərinin yanında oldu-
ğu kimi, mədəniyyət ictimaiyyətimiz də 
daim dövlətin yanındadır. Deməli, daha 
böyük uğurlarımız hələ qabaqdadır. 

Erməni avantüristləri bu yolla 
Birləşmiş Ştatlar Administrasiyasın-
da xristian təəssübkeşliyi hisslərini 
oyatmağa cəhd göstərmişdilər. Lakin 
cəhdləri alınmamışdı. Deyilənə görə, 
Trampın ritorik sualı erməniləri, sözün 
əsl mənasıda, pəjmürdə hala salmışdı. 
Sual təxminən belə idi: Bu, necə dini 
müharibədir ki, Ermənistanı İran si-
lahlandırır, Azərbaycana İsrail dəstək 
verir?

Ümumən, erməni avantürizminin 
təmsilçilərinin zaman-zaman istila si-
yasətlərinə dini don geyindirməyə ça-
lışdıqları faktdır. Onlar məzlum qiyafə-
sinə bürünərək, elə fon yaratmışdılar 
ki, sanki müsəlman azərbaycanlılar er-
mənilərin timsalında xristianlara qarşı 
zorakılıqlar həyata keçirirlər. Halbuki, 
özlərinin etdikləri dəhşətli zülmlər, istər 
Azərbaycan, istərsə də Anadolu türk-

lərinin tarixində faciə yaşantıları kimi 
əbədilik qalmaqdadır. 

* * *
Erməni milllətçiliyinin dini ekstre-

mizmini yada salarkən, bu qövmün 
türk düşmənçiliyi xəttini xüsusi vurğu-
lamalıyıq. Əvvəldə Xaç yürüşlərini isə 
heç də təsadüfən xatırlamadıq. Məsələ 
burasındadır ki, erməni avantüristləri 
indi də eyni “kursu” götürürlər. Söhbət 
Ermənistanın paytaxtı İrəvandan Laçın 
yoluna doğru hərəkət edən “Xaçlılar” 
adlı erməni millətçi qrupunun çıxardığı 
populizm oyunundan gedir. 

Əslində, bu sayaq populizm Er-
mənistan cəmiyyətinin ruhuna hakim 
kəsilmiş xəstəlikdir. O cəmiyyətdə elə 
düşünürlər ki, tarixi Səlib yürüşləri ilə 
bağlı addan istifadə etməklə, haqsız 
dirənişlərinə beynəlxalq ictimai məz-
mun qazandıracaqlar. Beləliklə, erməni 
psevdomillətçiliyi özünün mənfur xislə-
tini ortaya qoymaqdadır. Baxın, bu da 

demokratik inqilab etdiyi deyilən ölkə! 
Budur həmin inqilabla Avropa dəyərlə-
rinə yiyələndiyi bildirilən toplum! Budur 
o toplumun tarixə yanaşması! 

* * *
Gələk, maskanın cırılması məsələ-

sinə. Bəli, erməni “xaçlılar” sarsaqlığa 
yol verirlər. Axı, Xaç yürüşlərinin əsl 
məqsədini dünyada bilməyən yoxdur. 
Həmin yürüşlərin bəşəriyyətin tarixin-
dəki hansı faciələrə yol açdığını da 
həmçinin. 

Yada salaq ki, Avropa insanı böyük 
sarsıntılar və üzüntülər doğurmuş ka-
tolik sxolastikasından qurtulmaq üçün 
XV  əsrdə inqilab etdi. Bu inqilab dün-
yaya reformasiya hərəkatı kimi daxil 
oldu. Reformasiya Avropada yalnız di-
nin məişət səviyyəsində saxlanılması-
na yönələn deyil, eyni zamanda, dinin 
ehkamçı təsəvvürlərindən birdəfəlik 
qurtulmaq, inkişaf və tərəqqiyə nail ol-

maq vasitəsi idi. 
Təsadüfi deyil ki, qitə ölkələrində 

sürətli iqtisadi inkişaf məhz XV  əsrdə-
ki böyük dəyişikliklərin sayəsində baş 
vermişdi. Nəticədə ictimai şüur cila-
lanmış, yeni baxışlar sistemi formalaş-
mışdı. Bir sözlə, bu gün dünya özünün 
inkişafına görə həm də Almaniyada 
başlamış, sonradan “köhnə qitə”nin 
bir sıra yerlərinə yayılmış Reformasiya 
hərəkatına borcludur. O hərəkata ki, 
Səlib yürüşlərinin mövhumata əsaslan-
mış baxışlarını inkar edirdi. Yəni, bö-
yük ölçüdə dini quruluşların sifətindəki 
riyakarlıq maskasını cırıb atırdı.

* * *
Deməli, Ermənistan cəmiyyəti 

özünün barbarlığını bir daha nüma-
yiş etdirməkdədir. Laçın–Xankəndi 
yolunda qurduğumuz Həkəri sərhəd 
nəzarət-buraxılış məntəqəsinə yürüş 
edən “xaçlılar” barədə başqa nə isə 
demək mümkün deyil. Hesab edirik 
ki, Ermənistan hakimiyyəti məsələyə 
həssas yanaşmalıdır. Ona görə ki, 
Azərbaycanla münaqişəyə dini zəmin 
gətirmək olduqca təhlükəli tendensiya-
dır. Hərçənd, baş nazir Nikol Paşinyan 
administrasiyanın bunu düşünmədiyi-
ni söyləmək mümkünsüzdür. Erməni 
iqtidarı sülhə gəlməmək üçün bütün 
“variantlardan” yararlanır ki, “Xaçlı yü-
rüşləri” də, heç şübhəsiz, onlardan bi-
ridir. Hər bir halda ortada son dərəcə 
biabırçı gediş var. 

* * *
Beləliklə, hərəkatları böyük pafos-

la təqdim edilmiş “Xaçlılar” dəstəsinin 
üzvləri Ermənistandan Qarabağa hu-
manitar yardım göndərilən yük maşın-
larının yerləşdiyi əraziyə çatıblar. Sayı 
150 nəfər olan dəstənin komandiri 
Sarqis Poqosyan tarixi xaçlı sərkərdəsi 
deyil, diplomat kimi açıqlama verib. O, 
ərazidə mühitin sakitliyindən söz açıb 
və bir az dincəlmək niyyətində olduq-
larını vurğulayıb. Daha sonra sülhmə-

ramlılarla danışıqlara başlayacaqlarını 
deyib. Nəticə olmasa isə guya, şərti 
sərhədi güc yolu ilə keçəcəklərmiş. 

Əslində, Ermənistandakı “Xaçlı 
hərəkatı” ilə bağlı ortada son dərəcə 
gülünc durum var.  Məlum olduğu kimi, 
hərəkatın üzvləri avqustun 8-də İrə-
vandakı hökumət binası yaxınlığında 
etiraz aksiyası düzənləmişdilər. Onlar 
Paşinyan administrasiyasından şərti 
sərhədə yaxın ərazidəki humanitar yar-
dım maşınlarının Qarabağa çatdırılma-
sını tələb etmiş, öz aləmlərində Nikola 
vaxt vermişdilər. Lakin baş nazirin ko-
mandası məsələyə əhəmiyyət vermə-
mişdi. Daha doğrusu, ölkə iqtidarının 
cavabı hökumət binasının önündə polis 
kardonu yaratmaq şəklində olmuşdu. 
Axı, “səlibçilər” cəsarətlənib hökuməti 
güc tətbiq etməklə də hədələmişdilər. 
Hökumətdən heç bir cavab almayan 
avantürislər qəfildən sərhədə getmək 
qərarını vermişdilər ki, belə görünür, 
onlar aciz Paşinyana tətbiq etməkdən 
çəkindikləri gücü Azərbaycan əsgərinə 
göstərmək kimi beyin qıcolmasından 
da əziyyət çəkməkdədirlər.

* * *
Əlbəttə, psevdoxaçlıların ucuz po-

pulizmi heç bir nəticə verməyəcək. 
Dünya X -X  əsrlərdə keçilmiş yolu 
təkrarlayanları kloun gözündə görəcək. 
Artıq bildirdik ki, onlar yalnız özlərini 
güldürməklə məşğuldurlar. Digər tərəf-
dən isə bu sayaq davranış Ermənistanı 
dünyanın gözündən salmaqdan, ölkə-
ni arxaik düşüncələrin hakim kəsildiyi 
toplum kimi təqdim etməkdən başqa 
da bir şey deyil. “Xaçlılar” buna nail 
istəyirdilərsə, qətiyyətlə demək müm-
kündür ki, məqsədlərinə çatıblar. 

Sonda onu da vurğulayaq ki, ermə-
ni “xaçlılar” şərti sərhədi heç bir halda 
keçə bilməyəcəklər. Yəni, nə xoşluqla, 
nə də zorla bunun mümkün olacaq va-
riantı yoxdur və ola da bilməz. Həm də 
ona görə ki,  günlük müharibə Qara-
bağın talan edilməsinə də son qoyub. 
Orta əsrlərdəki metodları təkrarlaya-
raq, əraziyə sahiblənmək də tarixin 
arxivinə gömülüb. 

“Xaçlılar”ın sərhəddə zor tətbiqinə 
girişmələrinə gəldikdə, bunun baş ver-
məsi tamam başqa situasiya doğura-
caqdır. Durumu düşünməli olan tərəf 
isə yenə də Ermənistan hakimiyyətidir. 
Ya Paşinyan zəhmət çəkib öz ipləmələ-
rinə sahib çıxsın, ya da  

Erməni “xaçlılar” və Qarabağ 
avantürasında “müasir dini zəmin”
Yaxud Paşinyanın “səlibçiləri” və orta əsr təfəkkürlü gülünc Ermənistan


